
01.

treba postaviti 
svom doktoru

Pokretanje razgovora o gojaznosti može 
biti teško - čak i sa svojim doktorom.

Ovih trinaest pitanja može vam pomoći 
da otvorite dijalog i napravite prve 
korake ka razumijevanju koje opcije 
liječenja za kontrolu tjelesne težine su 
vam dostupne. 

Previše pacijenata sa gojaznošću 
pokušava da kontroliše svoju težinu 
samostalno - ali to ne mora da bude 
tako. S obzirom da je gojaznost 
hronično stanje, upravljanje njom je 
proces koji traje cijeli život.

Započinjanje razgovora sa svojim 
doktorom ili drugim zdravstvenim 
radnikom može otvoriti vrata 
tretmanima i terapijama za koje možda 
niste znali ili koje niste razmatrali.

Želim da izgubim težinu. Kako obično 
razvijate plan za kontrolu težine sa svojim 
pacijentima?
Ovo pitanje pomaže da shvatite kako vaš ljekar pristupa liječenju 
gojaznosti kod svojih pacijenata i kakvu strategiju obično koristi. 
Na osnovu njegovog odgovora, dobićete uvid u to da li pristup 
uključuje individualizovan plan, timski rad sa drugim 
stručnjacima ili standardizovane protokole. Budite spremni da 
podijelite svoju istoriju težine, dosadašnja iskustva i očekivanja, 
jer će ti podaci pomoći ljekaru da vaš plan učini što efikasnijim i 
realnijim.

Koliko težine treba da izgubim?
Važno je da ljekar definiše ciljeve koji su i medicinski smisleni i realistični. To 
ne mora biti samo idealna težina, nego i poboljšanje opšteg zdravstvenog 
stanja, poput smanjenja krvnog pritiska ili boljih laboratorijskih nalaza. 
Pitajte i šta možete očekivati tokom i na kraju procesa, kako biste izbjegli 
razočaranja i imali jasnu sliku o tempu napretka.

Koje opcije kontrole težine možete preporučiti 
za mene i zašto?
Pristupi liječenju prekomjerne težine su različiti - od promjena ishrane i 
fizičke aktivnosti, preko lijekova, pa do hirurških intervencija. Odgovor na 
ovo pitanje trebalo bi da vam pojasni koje opcije ljekar vidi kao 
najprikladnije za vas, uzimajući u obzir uzroke prekomjerne težine, trenutno 
zdravstveno stanje i vaš način života.

Koje druge opcije za kontrolu težine biste 
preporučili i zašto?
Čak i kada primarni plan zvuči dobro, vrijedi znati koje dodatne ili 
alternativne opcije postoje. Nijedan pristup ne odgovara svima - ljekar može 
predložiti kombinaciju metoda, dodatne testove ili nove terapije koje niste 
razmatrali. Ovim pitanjem otvarate prostor za širu sliku.

Koliko često treba da se kontrolišem kako 
bih osigurao napredak?
Od vašeg plana liječenja i očekivanog tempa napretka zavisi i 
učestalost kontrola. Vrijedi znati da pregledi nisu samo prilika za 
mjerenje težine - to su i prilike za prilagođavanje terapije, 
rješavanje prepreka i motivaciju. Nekad ćete se sresti direktno sa 
ljekarom, a nekad sa drugim članovima tima, poput nutricionista 
ili medicinskih sestara, čije su konsultacije jednako dragocjene.

Koliko će koštati liječenje i da li će biti pokriveno 
osiguranjem?
S obzirom na to da se troškovi liječenja razlikuju se od države do države i od 
sistema do sistema -  najbolje je o tome pitati unaprijed. U nekim državama dio ili 
cijeli tretman može biti pokriven zdravstvenim osiguranjem, dok u drugima trošak 
snosite sami. Obavezno pitajte i da li postoje dodatni troškovi - laboratorije, 
suplementi, pregledi - kako biste izbjegli neprijatna iznenađenja.

Šta se dešava ako moj plan liječenja prekomjerne 
težine ne funkcioniše?
Kako smo vać ranije napomenuli, prekomjerna težina i gojaznost su hronična i 
složena stanja - čak i uz najbolji plan, rezultati ponekad izostanu. Zato je korisno 
znati unaprijed koje alternativne strategije ljekar ima u rezervi – da li je to 
promjena lijekova, drugačiji nutritivni pristup, uključivanje psihološke podrške ili 
upućivanje na specijalizovane programe. Neuspjeh jednog plana ne znači kraj 
procesa.

Da li ste posvećeni pomaganju da postignem 
svoje ciljeve?
Na prvi pogled ovo pitanje može izgledati neobično - ali ono otvara 
jednu od najvažnijih tema: partnerski odnos sa ljekarom. Tokom 
cijelog procesa trebalo bi da osjećate da imate aktivnu podršku, a 
ne da se borite sami. Ljekar koji preuzima dio odgovornosti za vaš 
uspjeh čini veliku razliku.

Šta mogu da počnem da radim već danas?
Gubitak kilograma ne dešava se preko noći - ali mali koraci mogu 
početi odmah. Odgovor na ovo pitanje daje vam konkretne i realne 
prve akcije: zamjenu određenih namirnica, postepeno povećanje 
fizičke aktivnosti ili praćenje dnevnog unosa hrane. Upravo ti mali 
početni potezi često postaju najsnažniji psihološki podsticaj za 
nastavak.

Da li postoje izazovi povezani sa mojom 
genetikom ili etničkom pripadnošću?
Oba faktora, genetika i etnička pripadnost, mogu uticati na način na 
koji vaše tijelo reaguje na ishranu, fizičku aktivnost i lijekove - i o 
tome vrijedi razgovarati otvoreno. Ljekar može predložiti specifične 
prilagodbe terapije ili testove koji pomažu u razumijevanju vaših 
individualnih predispozicija, kako biste radili sa svojim tijelom, a ne 
protiv njega.

Koliko će mi vremena trebati da dostignem 
ciljeve?
Kako bi se realno procijenilo koliko će vam vremena biti potrebno 
da dostignete ciljeve, zavisi od mnogo faktora - početne težine, 
načina liječenja, zdravstvenog stanja i posvećenosti. Korisno je čuti 
okvirni vremenski raspon, ali i razumjeti da napredak neće uvijek 
biti linearan. Ponekad se napredak ne vidi na vagi, ali se osjeća u 
zdravlju, energiji i raspoloženju - i to je jednako važno.

Ko mi još može pomoći na mom putu?
Svakako na ovom putu ne treba i vjerovatno nećete ni biti sami. U procesu 
kontrole prekomjerne težine često učestvuje cijeli tim stručnjaka - nutricionisti, 
psiholozi, fiziolozi, endokrinolozi. Pored njih, podrška porodice, prijatelja i grupa sa 
sličnim ciljevima može biti presudna za dugoročni uspjeh. Ovim pitanjem otvarate 
prostor da saznate ko sve može biti dio vašeg tima.

Koje zdravstvene benefite mogu očekivati od gubitka 
težine?
Zdravstvene koristi od gubitka težine su konkretne i mjerljive - i vrijedi ih znati. Čak 
i umjereni gubitak od 5% tjelesne težine može smanjiti rizik od dijabetesa tipa 2, 
poboljšati krvni pritisak i nivo šećera u krvi. Veći gubici donose još veće koristi - 
smanjenje rizika od srčanih bolesti, poboljšanje pokretljivosti i opšteg kvaliteta 
života. Razumijevanje ovih koristi nije samo motivacija - to je mjerilo vašeg 
napretka.

Postavljanjem ovih pitanja svom 
ljekaru pomoći ćete sebi da 
postavite jedra. Jer promjena 
počinje razgovorom - i vi ste taj koji 
ga pokreće.

Započnite putovanje zakazivanjem 
posjete svom ljekaru. Preuzmite 
listu od 13 pitanja koja treba 
postaviti.

I za kraj...

